
Numri i lëndës: 2018:009518 

Datë: 21.03.2024 

Numri i dokumentit:     05487856 

 

P.nr.2018:009518 

 

GJYKATA THEMELORE NË GJAKOVË – Departamenti i Përgjithshëm, me gjyqtarin 

Samedin Cena, në lëndën penale kundër të akuzuarit  E.B., nga Gjakova për shkak të veprës 

penale Posedimi i paautorizuar i narkotikëve, substancave psikotropike ose analoge në 

bashkëkryerje nga neni 275, par.1 lidhur me nenin 31 të KPRK-së, duke vendosur sipas 

Aktakuzës të Prokurorisë Themelore në Gjakovë – Departamenti i Përgjithshëm 

PP.nr.1585/2017 të datës 27.03.2018, jashtë shqyrtimit gjyqësor me datën 21.03.2024, mori këtë:  

 

 

                                                          A K T V E N D I M 

 

 

I. HUDHET Aktakuza e Prokurorisë Themelore në Gjakovë – Departamenti  i 

Përgjithshëm PP.nr.1585/2017 e datës 27.03.2018, e ngritur ndaj të akuzuarit E.B., nga 

Gjakova, i lindur me datë 29.09.1992 në Gjakovë me numër personal 0241257, për shkak 

të veprës penale Posedimi i paautorizuar i narkotikëve, substancave psikotropike ose 

analoge në bashkëkryerje nga neni 275, par.1 lidhur me nenin 31 të KPRK-së dhe 

PUSHOHET procedura penale në këtë çështje penale, nga se ka kaluar koha e 

parashikuar me ligj për parashkrimin absolut të ndjekjes penale. 

 

II. Shpenzimet e procedurës penale paguhen nga mjetet buxhetore të kësaj Gjykate. 

                                                             A r s y e t i m 

 

Prokuroria Themelore në Gjakovë – Departamenti i Përgjithshëm ka ngritur Aktakuzën me 

numër  PP.nr.1585/2017 të datës 27.03.2018 kundër të akuzuarve E.K., nga Gjakova dhe E.B., 

nga Gjakova për shkak të veprës penale Posedimi i paautorizuar i narkotikëve, substancave 

psikotropike ose analoge në bashkëkryerje nga neni 275, par.1 lidhur me nenin 31 të KPRK-së. 

 

Gjykata ka caktuar shqyrtimin fillestar me datën 19.12.2019,  i akuzuari E.B. nuk ka marrë pjesë 

në këtë seancë. 

 

Stacioni Policor në Gjakovë me shkresën Nr.Ref.04/1-08-Gj-S—368/19 të datës 05.12.2019, ka 

njoftuar Gjykatën se i akuzuari E.B., nuk ndodhet në shtëpi dhe sipas informacioneve i njejti 

gjendet jashtë shtetit në Gjermani.  

 

Me Aktvendimin P.nr.258/18 të datës 19.12.2019 të lëshuar nga Gjykata Themelore në Gjakovë 

– Departamenti i Përgjithshëm është bërë veçimi i procedurës për të akuzuarin E.B., nga Gjakova 

për shkak të veprës penale Posedimi i paautorizuar i narkotikëve, substancave psikotropike ose 

analoge në bashkëkryerje nga neni 275, par.1 lidhur me nenin 31 të KPRK-së 

 

Gjykata ndaj të akuzuarit E.B., ka lëshuar Urdhërarrestin P.nr.5/20 të datës 3.01.2020, ku të 

njëjtin e ka përsëritur edhe me datë 25.03.2021 dhe 07.12.2022 e deri më tani, mirëpo deri më 

tani i akuzuari ka qenë i paarritshëm për gjykatën dhe përkundër urdhërarrestit nuk ka mundur 

të sigurohet prania e të njëjtit në shqyrtim gjyqësor. 

 

Gjyqtari pas pranimit të lëndës dhe  pas shikimit dhe analizimit të shkresave të lëndës, konstatoi 

se në këtë çështje penale për të akuzuarin E.B., nga Gjakova për shkak se do të kryente veprën 

penale Posedimi i paautorizuar i narkotikëve, substancave psikotropike ose analoge në 

bashkëkryerje nga neni 275, par.1 lidhur me nenin 31 të KPRK-së, duhet hedhur Aktakuza e 

lartëcekur e Prokurorisë Themelore në Gjakovë - Departamenti i Përgjithshëm si dhe të pushojë 

procedurën penale, në kuptim të nenit 106 par.l nën par.1.5 të KPK-së, ku është përcaktuar se 

ndjekja penale nuk mund të ndërmirret nëse kanë kaluar tre (3) vjet nga kryerja e veprës penale 

të dënueshme me më shumë se një (1) vit burgim, ndërsa me dispozitën e nenit 107 par.8 të 

KPRK-së, është përcaktuar se ndjekja penale ndalohet në çdo rast kur të ketë kaluar dyfishi i 

kohës së afatit të parashkrimit (ndalesa absolute mbi ndjekjen penale), siç ka ndodhur në rastin 

konkret, bazuar në faktin se nga data 02.10.2017 kur dyshohet se i akuzuari E.B., ka kryer veprën 

penale të kualifikuar sipas Aktakuzës së lartë cekur të Prokurorisë Themelore në Gjakovë, e deri 

me datën 02.10.2023, kanë kaluar më shumë se 6 (gjashtë) vite, me çka vërtetohet se ka arritur 

afati i parashkrimit absolut të ndjekjes penale. 

 

Meqenëse nga kryerja e veprës penale Posedimi i paautorizuar i narkotikëve, substancave 

psikotropike ose analoge në bashkëkryerje nga neni 275, par.1 lidhur me nenin 31 të KPRK-së, 

për të cilën vepër penale parashihet dënimi me gjobë apo me burgim prej një (1) deri në tre (3) 

vjet, gjegjësisht nga data 02.10.2023 e deri në nxjerrjen e këtij aktvendimi kanë kaluar më tepër 

se gjashtë  (6) vite, atëherë Gjykata gjeti se ka ardhur deri te parashkrimi absolut i ndjekjes penale 

ndaj të akuzuarit E.B., në kuptim të nenit 106 par.l, nën par.1. 5 lidhur me nenin  107 par.8 të 

KPK-së. 

 

Vendimin mbi shpenzimet e procedurës penale, gjykata e bazoi konform nenit 453 par.1 të 

KPPK-së. 

 

Duke u bazuar në të lartëcekurat konform nenit 357 par.1 nën par.1.3 të KPPK-së, u vendos si 

në dispozitiv të këtij aktvendimi. 

   

GJYKATA THEMELORE NË GJAKOVË 

Departamenti i Përgjithshëm 

                                                  P.nr.2018:009518, me datë 21.03.2024 

 

       Gjyqtari 

                                Samedin Cena  

 

 

KËSHILLË  JURIDIKE: Kundër këtij Aktvendimi mund të paraqitet ankesë në Gjykatën e 

Apelit në Prishtinë në afat prej 3 (tre) ditësh, nga dita e pranimit të të njëjtit. Ankesa në kopje të 

mjaftueshme i dorëzohet kësaj Gjykate Themelore. 

 


